
   Тымар хыççăн тымар ярать —

Çĕр-аннепе пĕрлешет.

Турат çумне турат хушать —

Аслатирен вăй илет.

Çамрăк тирек,

Яштак тирек

Çур килнишĕн хĕпĕртет.

Ăш çил хыççăн сив çил килет —

Пурпĕр пурнăç чĕрĕлет.

Çумăр хыççăн шăрăх çитет —

Тӳпе çаплах илĕртет.

Ташлать тирек,

Юрлать тирек,

Сар хĕвелшĕн хĕпĕртет:

— Пĕвĕм çӳле,

Тымар — шала,

Пурнăç тытма вăй пултăр,

Çынсем килсен,

Ларса канма

Канлĕ сулхăн сарăлтăр!

  